
Anexo I: Proposta de programa para a optativa Obradoiro de Procedementos: Ensinar a Pensar.

(Baseado na experiencia levada a cabo no IES La Granja, de Heras (Cantabria), onde se implantou no curso 1995-96 a diversos niveis. Trátase da aplicación do programa Proyecto de Inteligencia Harvad , para a E.S.O.).

OBRADOIRO DE PROCEDEMENTOS:

ENSINAR A PENSAR

1. INTRODUCCIÓN
Na E.S.O. a optatividade está pensada como unha vía máis de atención á diversidade, coa finalidade de ofertar a tódolos alumnos a posibilidade de desenvolver as mesmas capacidades dos obxectivos xerais da etapa seguindo itinerarios diferentes en canto a contidos.

Esta medida posibilita que os centros oferten itinerarios formativos que respondan ás necesidades, motivacións e intereses do alumnado. 

Os Programas de Diversificación Curricular buscan ser unha resposta extraordinaria para aqueles alumnos que, a pesar de esa e outras medidas "ordinarias" (apoios e reforzos dentro ou fora da aula), estean en evidente risco de non acadar os obxectivos de etapa.

Dende o Departamento de Orientación consideramos conveniente e necesario introducir como optativa para o primeiro curso do PDC un plan de adestramento cognitivo, dadas as características persoais dos alumnos que compoñen o grupo, pouco ou nada habituados á utilización de habilidades e procedementos básicos para o aproveitamento dos aprendizaxes escolares.

Partimos do suposto de que estas dificultades proceden en moitos casos, non tanto da falta de capacidade potencial do propio alumno, senón da falta de posta en práctica de ditas capacidades. A diferencia entre alumnos "bos" e "malos" está a maioría das veces basicamente no uso de procedementos e estratexias persoais para realizar o aprendizaxe. E estamos convencidos de que este rendemento pode modificarse.

2. OBXECTIVOS
2.1. Xerais
a) Desenvolver capacidades cognitivas útiles por si mesmas e que faciliten a adquisición doutras habilidades e coñecementos.
b) Favorecer aprendizaxes globalizados e funcionais.
c) Desenvolver as capacidades asociadas ó aprendizaxe da lingua e das matemáticas de maneira especial, e do resto das áreas de maneira xeral.
2.2. Específicos
a) Implantar determinadas habilidades efectivas para a mellora da capacidade intelectual, tales como:
· Descompoñer obxectos complexos en partes más elementais.
· Extraer inferencias válidas de premisas manifestas
· Xerar hipóteses deducindo posibles causas de feitos específicos.
· Expoñer coas súas propias palabras a idea principal dun parágrafo.
· Identifica-los pasos de que se compón un proceso complexo.
· Inferir dende a presentación dun problema, algunhas características básicas da súa solución.
· Comparar e contrastar obxectos segundo as súas características compartidas.
· Clasificar coleccións de obxectos en dúas ou máis clases definidas por características compartidas.
b) Implantar métodos e estratexias específicos para abordar determinadas tarefas, como instrumentos que fagan a tarefa máis fácil e manexable, como por exemplo, os pasos a seguir na solución de problemas

c) Desenvolver a capacidade de reflexión, facendo que analicen as formas con que se aproximan á tarefa, detectando e analizando os erros producidos no proceso.

d) Promover e potenciar determinadas actitudes conducentes ó progreso intelectual:

· Interese pola aprendizaxe.

· Sentido da curiosidade e carácter inquisitivo.

· Coñecer o seu propio potencial intelectual.

· Respecto polas opinións diferentes ás súas propias.

· Incremento da capacidade de atención

· Mellora do propio autoconcepto.

3. CONTIDOS
Os contidos básicos desta optativa serán fundamentalmente os procedementos: é dicir, as habilidades cognitivas que sexan útiles en si mesmas, que sirvan para a adquisición de outras habilidades e coñecementos que se reteñan a corto e medio prazo e que sexan transferibles a unha ampla gama de situacións e contextos.

Os feitos, conceptos e principios non constitúen un obxectivo prioritario do obradoiro, anque de feito se traballen pois non se poden desconectar uns dos outros. Por eso, no detalle que presentamos a continuación aparecen de forma conxunta.

3.1. Conceptuais e procidementais
Vertebrámolos en seis bloques temáticos:

a) Bloque temático 1. Adestramento en razoamento básico:
Neste bloque intentarase desenrolar nos alumnos os conceptos básicos, procedementos e actitudes sobre os que se asento o desenvolvemento intelectual. Podemos afirmar que este bloque é a peza fundamental da materia optativa que se propón.

O seu obxectivo é o de iniciar ó alumnado nos procedementos a seguir para recoller, organizar e interpretar información de maneira crítica, ó longo das seguintes unidades temáticas:

· Observación e clasificación

Esta unidade pretende facer consciente ó alumno da importancia da observación, especialmente facéndolle ver que todo coñecemento adquirido é en última instancia froito da observación coidadosa. Estructurase en seis apartados:

· A observación

· As diferencias

· As semellanzas

· Os grupos e as súas características esenciais.

· As clases e a clasificación

· A proba de hipótese.

· Ordenamento

Esta unidade céntrase no interese e a utilidade das variables ordenables, e trata de que o alumno recoñeza "entes" a pesar dos cambios, e comprenda os cambios mesmos. Traballaranse tres tipos de secuencias: progresivas, cíclicas e alternas. É un bloque considerado previo para afrontar outros procesos tales como a argumentación, a solución de problemas ou a toma de decisións. Estructurase en cinco apartados:

· As secuencias e o cambio.

· Exercicios sobre secuencias.

· Variables ordenables.

· Exercicios con variables ordenables.

· Descricións relativas.

· Clasificación xerárquica

Esta unidade pretende facilitar ó alumno unha estratexia de clasificación de maneira máis precisa. Este tipo de clasificacións son necesarias para facer unha boa descrición analítica, para poder organizar o saber e para poder levar a cabo unha investigación. Por todo esto é imprescindible no aprendizaxe da elaboración de esquemas, diagramas de fluxo, mapas conceptuais, etc. Estructurase en dúas apartados:

· A clasificación por xerarquías.

· Aplicacións das xerarquías de clasificación.

· Analoxías: descubrir relacións.

Esta unidade intenta iniciar ó alumno no estudio da estructura e a lóxica das relacións analóxicas. Xustifícase tendo en conta a importancia que ten a analoxía como instrumento de pensamento creativo, como instrumentos que desenvolve o pensamento inductivo e como instrumento que ten unha alta correlación co éxito escolar e a capacidade intelectual. Estructurase en catro apartados:

· As analoxías.

· Relación bidireccional das analoxías.

· Analoxías de grupo.

· Completar analoxías.

· Razoamento espacial

Esta unidade pretende que o alumno estenda as habilidades de análise e de transformación ó dominio espacial. Empregaremos aquí o material de orixe chino coñecido como Tangram, material de tipo figurativo e abstracto que consta de sete diversas figuras xeométricas coas que se poden construír unha sorprendente variedade de figuras. As estratexias que se desenvolven son de gran importancia tanto para a matemática formal como para a xeometría, topoloxía, etc., ademais de desenrolar a capacidade creativa. Estructurase en tres apartados:

· Introducción ó Tangram.

· Rompecabezas utilizando as 7 pezas do Tangram.

· Proxección visual.

b) Bloque temático 2. Adestramento na Comprensión da Linguaxe
O obxectivo deste bloque é mellora-las destrezas da linguaxe escrita, ó longo das seguintes unidades temáticas:

· Relacións entre palabras

Nesta unidade búscase ampliar as habilidades analíticas en canto ó vocabulario. Estructurase en catro apartados:

· Os antónimos.

· Os sinónimos.

· Clasificación de palabras.

· Analoxías verbais e metáforas.

· Estructura da linguaxe

Nesta unidade preténdese transmitir a mensaxe de que as ideas dun texto ben escrito forman unha estructura organizada, con principios específicos lóxicos, non arbitrarios; e móstrase como o seu deseño pode ser analizado como calquera outro deseño, separándoo en partes e armándoo de novo. Estructurase en cinco apartados:

· Relación entre a orden e o significado.

· Estructura e propósito dos parágrafos.

· Adestramento en construcción de parágrafos.

· As ideas principais e as oracións temáticas.

· Exercicios sobre a estructura retórica.

· Ler para entender

Esta unidade trata de ensinar a influencia de outros factores no significado total do texto, aparte do contido e a estructura do mesmo, como son o propósito do autor e o coñecemento previo que teña o lector acerca do tema. Estructurarase en cinco apartados:

· Entender a mensaxe do autor.

· Interpretación de crenzas, sentimentos e obxectivos.

· Entender puntos de vista diferentes.

· Asumir puntos de vista diferentes.

· Importancia da experiencia previa.

c) Bloque temático 3. Adestramento na Resolución de Problemas
Inténtase ensinar a resolver problemas ben definidos, fundamentalmente de carácter non matemático, ó longo das seguintes unidades:

· Representacións lineais

Esta unidade propón un método para a resolución de problemas que involucran unha soa variable. Parte de problemas moi simples e pouco a pouco vaise levando ó alumno a resolver dificultades cada vez máis complexas. Estructurarase en cinco apartados:

· Enunciados directos.

· Enunciados con inversións de orden.

· Enunciados difíciles de ler.

· Enunciados indeterminados.

· Invención de problemas.

· Representacións tabulares.

Esta unidade trata de ensinar a resolver problemas nos que se fan comparacións por medio do uso de relacións ordinais, e nos que hai máis dunha variable. Introdúcese a idea de táboa ensinando a usala para resolver problemas que esixan representar á vez un certo número de variables cuantitativas. Estructurarase en tres apartados:

· Táboas numéricas

· Táboas numéricas con ceros.

· Táboas lóxicas.

· Representacións por simulación e posta en acción

Nesta unidade móstrase móstrase como é posible visualizar facilmente a situación á que se refire o enunciado dun problema mediante a execución simulada das accións que o describen. Estructurarase en tres apartados:

· Simulacións.

· Diagramas de fluxo.

· Consolidación e transferencias.

· Tenteo sistemático.

Estudiarase como técnica específica en certas ocasións, cando a solución dun problema non se ve directamente porque existen moitas solucións posibles. Estructurarase en dous apartados:

· Respostas tentativas.

· Buscas exhaustivas

· Poñer en claro os sobreentendidos

Tratase de encontrar datos que non veñen dados de maneira explícita no enunciado do problema pero que poden deducirse dos que si están. Estructurarase en dous apartados:

· Extraer conclusións do dado.

· Pensar nas características das respostas.

d) Bloque temático 4. Adestramento na Toma de Decisións.
En relación ó proceso de toma de decisións pódese asegurar que:

· As persoas que non tiveron un adestramento adecuado non son conscientes, con frecuencia, das numerosas decisións que se toman ó longo de día, nin están habituadas a analizalas en detalle.

· As habilidades requiridas para optimizar a toma de decisións ante un problema é posible desenvolvelas mediante o adestramento.

Polo tanto este bloque é fundamental para os alumnos con vistas ó final da E.S.O.

Tratarase o proceso da toma de decisións ó longo das unidades seguintes:

· Introducción á Toma de Decisións.

Nesta unidade presentarase o concepto de decisión, os seus compoñentes e a tipoloxía fundamental da situación de decisión. Estructurarase en tres apartados:

· Compoñentes da decisión: que, quen, cando…

· Dificultade dalgunhas decisións.

· Selección de alternativas con desenlaces coñecidos e descoñecidos.

· Buscar e avaliar información para reducir a incerteza.

Nesta unidade introducirase ós conceptos de probabilidade dun desenlace: seguro, probable, improbable e imposible. Tamén mostrará a estratexia de representación gráfica para reducir a incerteza, recollendo información para que axude a avaliar as posibilidades relativas. Estructurarase en catro apartados:

· Medir as posibilidades dun desenlace.

· Buscar a información pertinente.

· Concordancia da información.

· Verosimilitude da información.

· Análise de situacións nas que é difícil tomar decisións.

Esta unidade ensina a descompoñer cada posible desenlace en variables constitutivas, a ordenar en categorías as preferencias parciais para escoller despois aquela alternativa de desenlace preferido. Introdúcese o concepto de importancia relativa. Estructurarase en dous apartados:

· Expresar preferencias.

· Ponderación de variables.

e) Bloque temático 5. Pensamento Inventivo
Neste bloque tratase de ensinar a pensar inventivamente en tarefas cotiáns, supoñendo que esto implica a superación de tres dificultades que teñen que ver coa xeneralización, a abstracción e a complexidade dos productos inventados polo home. Traballarase ó longo das unidades seguintes:

· Deseño

Introduce o concepto de deseño e adestra en diferentes estratexias para comprender deseños simples, mediante obxectos. Estructurarase en  seis apartados:

· Como analizar un deseño.

· Como comparar deseños.

· Imaxinar cambios.

· Como avaliar un deseño.

· Como mellorar un deseño.

· Como deseñar algo novo.

· Procedementos como deseños.

Nesta unidade ensinaranse estratexias para analizar, avaliar e mellorar procedementos. Estructurarase en tres apartados:

· Como analizar un procedemento.

· Como avaliar un procedemento.

· Como mellorar un procedemento.

f) Bloque temático 6. Razoamento Verbal.

Tratarase de ensinar a razoar deductivamente, tanto en contextos de problemas imaxinados como en problemas que os alumnos poidan atopar na vida diaria, ó longo das unidades seguintes:

· Aseveracións e Proposicións.

Tratarase de que aprendan a establecer e manter argumentos que sexan consistentes. Dado que os argumentos están compostos por aseveracións, razoar con efectividade implica poder utiliza-la linguaxe de forma coidadosa e acertada. Estructurarase en oito apartados:

· Distinción entre forma e contido dunha aseveración.

· Formas comúns de aseveracións con cuantificados.

· Uso de diagramas para representar aseveracións.

· Irreversibilidade das aseveracións universais positivas.

· Reversibilidade das aseveracións universais negativas.

· Reformulación de aseveracións.

· Relacións entre aseveracións.

· Contraexemplos e contradiccións.

· Argumentos.

Esta unidade pretende constatar que gran parte dos nosos razoamentos diarios teñen que ver coa necesidade de distinguir que debemos crer e que non debemos crer, todo elo referido tanto a sucesos da vida diaria como a afirmacións científicas. Inténtase que o alumno sexa capaz de recoñecer, analizar, producir e avaliar argumentos, tanto lóxicos (deductivos) como plausibles (inductivos) en termos de validez e verdade. Estructurarase en  oito apartados:

· Introducción ós argumentos.

· Validez fronte á verdade.

· Uso de diagramas como axuda para xulgar a validez dos argumentos.

· Outras formas de argumento lóxico.

· Avaliación de argumentos plausibles.

· Argumentos e contraargumentos

· Construcción e avaliación dos propios argumentos.

3.2. Actitudinais
Aínda que nos bloques anteriores apareceron xa contidos relacionas coas actitudes, sinalamos a continuación contidos específicos de tipo actitudinal que se traballarán de forma expresa nesta optativa.

a) Espertar e fomentar o sentido da curiosidade.
b) Avivar o interese por buscar e resolver o porque das cousas.
c) Espertar o respecto cara as opinións dos demais.
d) Aumenta-la participación do alumnado, mellorando a dinámica da clase.
e) Incrementa-la capacidade de atención.
f) Desenvolve-la capacidade de poñerse no punto de vista do outro.
g) Reforza-la autoestima.
h) Aprender dos propios erros.
i) Mellora-la dinámica da discusión.
j) Fomenta-lo interese polos aprendizaxes escolares.
4. METODOLOXÍA
4.1. Papel do profesor
a) Estratexias educativas que inciden na actuación do profesor
· Facilita-la consecución de experiencias de aprendizaxe exitosas, o que promoverá a confianza do alumno en si mesmo, e o proio interese. Ter en conta que si o alumno se enfronta frecuentemente ó fracaso, descenderá a súa motivación e creará unha actitude nel de aceptación do fracaso como situación habitual.

· Reforzar os esforzos de pensar: avalíanse os procesos. Débense aproveitar os erros como novas oportunidades de aprendizaxe e non como unha nova ocasión para desconcertar ó alumno e crear nel unha actitude de frustración e de sentirse incompetente. Debe fomentarse a capacidade de preguntar.

· Fomenta-la transferencia de forma explícita. É preciso que poida practicar a habilidade intelectual aprendida en outras situacións diferentes. Neste sentido sería interesante que as habilidades e estratexias practicadas nas leccións do programa se exercitasen nas diferentes áreas curriculares.

b) Criterios de actuación do profesor a raíz das estratexias educativas que se adestran.
· Evitar dar respostas ás preguntas e deixar ós alumnos a aventura de preguntar e, sobre todo, de responder.

· Buscar os elementos especulativos das respostas incorrectas

· Crear unha atmosfera de liberdade nos alumnos facendo que se sintan libres para ensaiar, preguntar e expresa-las súas ideas sen temor ó fracaso.

· Facer ver ós alumnos que o profesor tamén é un explorador de ideas e conceptos que tamén obtén satisfacción no descubrimento de novos principios e relacións.

· Admitir ante os alumnos as propias dúbidas, erros e equivocacións, o descoñecemento dunha resposta; e buscar con eles a solución correcta.

· Estimular ós alumnos a preguntar e a responder.

· Reforza-los seus acertos, evitando o exceso, e non criticalos se cometen erros.

· Non consentir que ningún alumno ridiculice ós demais.

· Implicar ós alumnos na  discusión.

· Esixir respecto ás opinións dos demais.

· Favorece-las actitudes de tolerancia, axudándoos a comprender as opinións alleas e as razóns dos demais.

· Esforzarse por unha comunicación precisa, e insistir ós alumnos na importancia da utilización correcta da linguaxe.

· Utilizar un material o máis motivador posible.

· Facer ver ós alumnos que o que queremos é que pensen.

· Ter sempre presente que é máis importante o que fan os alumnos que o que di o profesor.

4.2. Desenvolvemento das sesións
A metodoloxía é similar en tódalas sesións de traballo. No manual do profesor veñen detalladas cada unha das sesións, para unha temporalización aproximada de entre 45 e 60 minutos.

Normalmente as sesións comezan propoñendo o profesor un reto ou situación problemática que en principio resulta difícil de resolver ós alumnos. Ante esa situación os alumnos comezan a dar respostas, pero dificilmente encontrarán a resposta correcta.

A partir desas respostas dos alumnos o profesor comeza a facer propostas en forma de preguntas. Non debe aportar solucións senón simplemente opinar e suxerir no sentido da estratexia que nese momento se quere implantar. O grupo, a través dese diálogo, orienta as súas respostas e aborda o problema doutra forma. Así, pouco a pouco, empezarán a ver posibles solucións novas.

Nese momento o profesor aproveita para aportar a definición ou explicación da estratexia empregada. Nas primeiras clases pode ser interesante que esa estratexia quede reflectida na clase (por exemplo nunha cartolina grande na parede).

O paso seguinte é que, tendo en conta todo o que se fixo, traten  de solucionar novas situacións problemáticas, agora individualmente, para o que se lle dará un tempo determinado. Ó cabo dese tempo iniciarase un diálogo moito máis ameno e participativo, porque a gran maioría dos alumnos terán conseguido chegar á solución.

O profesor irá guiando os pasos da discusión, cortando a intervención dos alumnos que dan máis rapidamente coas respostas e tratando de estimular respostas naqueles outros que habitualmente non son tan  participativos.


Ó longo da sesión iranse introducindo novos aspectos da estratexia ensaiada e tamén procedementos progresivamente máis complexos.


Para que todo este proceso non fracase, o papel do profesor ten que ser o de mediador que facilite a aprendizaxe de diversas estratexias e habilidades. Por eso, máis que ensinar principios e técnicas de pensamento, o profesor ensinará a descubrilos e a asimilalos.

5. AVALIACIÓN 
5.1. Avaliación do proceso de aprendizaxe
Ó longo do proceso deberase ir realizando unha avaliación con función formativa e de diagnóstico, co obxectivo de controla-la evolución da aprendizaxe do alumno e tomar así medidas inmediatas para corrixir erros e deficiencias. Esta avaliación realizarase de tres formas:

a) Avaliación da aprendizaxe a través das actividades habituais da clase.

O profesor observará o traballo e a participación dos alumnos na clase, avaliando principalmente os seus hábitos e actitudes en relación co traballo en si mesmo, o seu interese, a súa curiosidade, a participación nas tarefas colectivas (cooperación, respecto, tolerancia, etc.)

Como instrumento utilizaranse os traballos dos alumnos realizados ó longo dos bloques temáticos, ben individualmente ou en equipo, de maneira ocasional ou os incluídos no caderno de traballo de cada bloque temático.

Valorarase a realización de tódolos exercicios, os hábitos de limpeza e orden, o coidado e rigor na presentación formal da información (claridade, expresividade, corrección da expresión escrita e gráfica, etc.) e a autoesixencia por facer ben as tarefas.

Un alumno, de forma rotatoria, levará rexistro de tódalas intervencións realizadas de forma voluntaria por calquera alumno,  que serán tidas en conta na valoración trimestral da materia.

b) Avaliación da aprendizaxe a través de probas específicas.
Actividade didácticas para obter información sobre a aprendizaxe dos alumnos. Utilizaranse preferentemente probas escritas baseadas na avaliación da adquisición dos procedementos traballados en cada unidade didáctica.

c) Autoavaliación
Ó fin de cada trimestre os alumnos cumprimentarán os epígrafes relacionados coa súa aprendizaxe nunha enquisa preparada a tal efecto. Trátase de que se autovaloren en determinados aspectos relacionados sobre todo coa súa actitude, o seu interese e a súa dedicación á materia.

5.2. Avaliación do proceso de ensinanza
Ó finalizar cada avaliación, e dentro das sesións de titoría, avaliarase si:

· Se entenden as explicacións do profesor.

· Se sintan atendidos polo profesor.

· Se entenden os criterios de cualificación

· As probas se corresponden co traballado na aula.

· Se esixe a súa participación na clase.

Tamén está previsto a aplicación duns cuestionarios específicos sobre as actividades realizadas que servirán de base ós análises que se realicen dentro do Departamento de Orientación.

Anexo II: Modelo de Xornadas de acollida aplicado no curso 1998-99

I.E.S. Terra de Trasancos







Departamento de Orientación

Curso 1999-00

Xornadas de Acollida

1. Destinatarios
1.1. Alumnos e alumnas de nova incorporación á E.S.O. acompañados dos seus pais.

1.2. Serán convocados por carta pola dirección do centro con suficiente antelación.

2. Obxectivos
2.1. Facilitar un primeiro contacto dos pais dos alumnos co centro onde van a estudiar os seus fillos.

2.2. Prestar ós alumnos e alumnas que comezan a E.S.O. unha acollida cálida e afectuosa.

2.3. Dar resposta ás preguntas/demandas específicas que os alumnos e alumnas presenta ó chegar ó centro.

2.4. Informarlles acerca da organización académica do curso: horarios, profesores, datas de avaliación…

2.5. Crear nos educandos unha actitude positiva cara os profesores e o centro.

2.6. Informarlles dos servicios e infraestructura do centro, dándolle a coñecer o espacio físico no que desenvolverá a súa actividade académica: aulas, biblioteca, departamentos, salón de actos, ximnasio…

2.7. Facilitar o coñecemento entre os membros do grupo.

2.8. Facilitarlles información sobre o Regulamento de Réxime Interno, non como unha ameaza, senón como unha necesidade para a adecuada convivencia.

3. Materiais e recursos
3.1. Técnicas para o coñecemento dos membros do grupo (Anexo)

a. Autopresentacións 

b. Cadea de nomes 

c. Adxectivos 

d. Quén é…no grupo.

3.2. Cadro co horario de clases, datas de avaliacións, titor, profesores, horas de visita ó Xefe de Estudios, Departamento de Orientación, etc.

4. Pautas para o desenvolvemento das sesións
4.1. Primeira sesión
a. Data: venres día 24 de setembro.

b. Horario: de 10:30 a 12

c. No salón de actos

· Saúdo e presentación do Equipo Directivo, Titores e Orientador por parte do Director. 

· Cada un deles pode explicar moi brevemente súa función no centro.

· Presentación dos titores de cada grupo por parte do Xefe de Estudios. A continuación, cada titor sairá cos seus alumnas para a súa aula.

· O Xefe de Estudios informará brevemente ós pais acerca de diversos aspectos funcionais do centro: faltas, boletíns, posibilidade de cambios de optativas, comunicación dos pais co centro, etc.

· A continuación o Director acompañará ós pais nun breve recorrido polo centro mostrándolles as instalacións

d. Nas aulas.

· Recoméndase que toda a clase se sitúe circularmente, incluído o titor.

· Presentación dos alumnos e o titor. Dado que os alumnos proceden todos do mesmo centro quizás non resulte preciso aplicar ningunha das técnicas que se adxuntan. En todo caso o titor verá si lle resultan de utilidade ou non algunha das suxeridas ou calquera outra que estime oportuna.

e. Visita ás dependencias do centro.

· A continuación o titor invitará a tódolos alumnos a coñecer as principais dependencias do centro: Dirección, Xefatura de Estudios, Secretaría, Sala de Profesores, Claustro, Departamento de Orientación, Departamentos didácticos, laboratorios, aula de música, aula de informática, ximnasio…

· Sería oportuno que foran recibidos polo responsable de cada unha das dependencias que visite e que fora este o que lles explicasen brevemente a súa función.

· Despois da visita, o titor acompañará ós alumnos á entrada do centro, onde se reunirán cos seus pais.

4.2. Segunda sesión
a. Data: martes día 27 de setembro.

b. Horario: de 10:30 a 12.

c. Información acerca de aspectos funcionais de comezo do curso: asignaturas, horarios, profesores, etc. (Datos informatizados aportados por Xefatura de Estudios)

d. Regulamento de Réxime Interno: breve explicación das ideas básicas, informándolles de que lles será remitido un exemplar ó seu domicilio.
Autopresentacións

1. Empeza presentándose o propio titor, indo ó encerado, escribindo o seu nome e dicindo algo sobre si mesmo que poida servir de axuda ó grupo para coñecelo mellor.

2. A continuación repiten ese mesmo proceso os alumnos de un en un.

3. Si o titor ve que non saben que dicir, pode suxerirlles que indiquen os seus gustos, interese, que fan fora das clases, etc.

Cadea de nomes

1. Os alumnos séntanse en círculos e o titor con eles como parte do grupo.
2. O titor diralle ó grupo algo parecido a: "Imos recordar os nosos nomes. Eu empezarei dicindo o meu. O que se senta á miña esquerda repetirá o meu nome e engadirá o seu. Continuaremos así ata o final do círculo. Se non vos acordades do nome de algún compañeiro voso, pedídelle que volo repita"
Esta actividade é moi mecánica pero probablemente é a máis indicada para aprender en grupo os nomes de cada un dos compoñentes. Ten a vantaxe de que obriga a que todos teñan que falar, miren ós demais membros do grupo e empecen a sentirse cómodos participando.

Adxectivos

O titor vaise movendo arredor e invita a que os alumnos digan os seus nomes pero seguidos dun adxectivo que indique unha cualidade súa ou que os describa.

Variante: pódese facer que o adxectivo comece pola mesma letra que o nome do alumno.

Quén é…no grupo

1. Cada un dos alumnos e tamén o titor, completan o formulario que se adxunta.

2. Todos os nomes teñen que pertencer ó grupo e estar presentes.

3. Non se pode repetir ningún nome máis de unha vez.

4. Cando acaben, colócanse en círculo e establecese un diálogo animado polo titor. Por exemplo: ¿Que  che resultou máis difícil de contestar? ¿Aprendiches algo que non soubeses? ¿Que che sorprendeu máis?

Formulario

Quén  é…no grupo?

1. Unha persoa do grupo que nunca viaxou fora de Galicia

2. Unha persoa do grupo que ten o nome que empece coma o meu

3. Unha persoa do grupo ó que lle gustan os mesmo deportes que a min

4. Unha persoa do grupo que naceu fora da provincia

5. Unha persoa do grupo que ten o pelo do mesmo color que o meu

6. Unha persoa do grupo que ten os ollos do mesmo color que os meus

7. Unha persoa do grupo que lera o mesmo libro ca min

8. Unha persoa do grupo máis pequena ca min

9. Unha persoa do grupo que cumpra os anos o mesmo mes ca min

10. Unha persoa do grupo que calza o mesmo número de zapato ca min

11. Unha persoa do grupo máis alta ca min

12. Unha persoa do grupo que teña a mesma afección ca min

13. Unha persoa do grupo á que lle guste o mesmo programa de TV ca min

14. Unha persoa do grupo á que lle gusta vir o colexio

15. Unha persoa do grupo que viaxara fora de España

16. Unha persoa do grupo que teña un apelido que empece coma o meu

17. Unha persoa do grupo que ten o mesmo número de irmáns que eu

18. Unha persoa do grupo á que lle gustan moito as matemáticas
19. Unha persoa do grupo á que lle gusta o mesmo color ca min

20. Unha persoa do grupo á que lle gusta moito a informática

Anexo III: Modelo de permiso para realiza-la batería de aptitudes da avaliación inicial..

CONSELLERÍA DE EDUCACIÓN E ORDENACIÓN UNIVERSITARIA

Departamento de Orientación

I.E.S.   “Terra de Trasancos”

Tfno. 981 38 00 33. Fax. 981 38 00 92

As Chousas s/n.

15 407 – NARÓN

Don/Dona 













Pai/nai/titor-a do/a alumno/a 









Do curso 



AUTORIZO


A que o Departamento de Orientación do IES Terra de Trasancos lle aplique ó/á meu fillo/a, a principios do vindeiro curso, unha batería de aptitudes similar á que xa se lle aplicou neste curso no C.E.I.P. A Gándara . 

Esta batería, xunto con outras probas das diferentes materias, forma parte do proceso de avaliación inicial establecido no Plan de Acción Titorial do centro, de acordo coa lexislación vixente.

Os resultados da mesma terán carácter confidencial.
 Narón, a      de      de 2000

Anexo IV : Modelo de cuestionario inicial para os alumnos.

I.E.S. Terra de Trasancos





        Departamento de Orientación

CUESTIONARIO PERSOAL

Se consideras que algunha das preguntas seguintes é demasiado persoal podes deixala sen contestar. Contesta con sinceridade a aquelas outras que queiras, coa seguridade de que as túas respostas serán tratadas confidencialmente e sempre co único obxectivo de poder axudarche nos teus estudios se fose necesario.

Datos persoais e Familiares

· Datos do/a Alumno/A

· Apelidos e Nome 

                                               

DNI   

      

· Data  de Nacemento 



Lugar


Idade 


· Número de irmáns 

 Lugar que ocupa entre eles 




· Datos dos pais

· Nome do pai  





   

Idade

 
· Profesión 




Lugar de traballo 



· Estudios realizados : 
(   ) Primarios   
(   )  Medios  
(   ) Superiores 

· Nome da nai 






   
Idade


· Profesión 


               

Lugar de traballo 


· Estudios realizados : 
(   ) Primarios    
(   ) Medios   
(   ) Superiores 

· Datos dos irmáns e/ ou de outras persoas que vivan na casa

NOME
PARENTESCO
IDADE

























· Enderezo 

· R/______________




 Nº 

 Piso



· Código Postal 


Localidade 






· Outros datos de interese (Separación dos pais pais, falecemento, problemas ou circunstancias da familia que poidan resultar de interese…) 
EMPREGO DO TEMPO LIBRE

· ¿Cal é a túa principal afección?
· Actualmente ¿en que empregas o tempo libre? 

(   ) Informática


(   ) Discoteca

(   ) Cine



(   ) Estar cos amigos

(   ) TV


(   ) Deportes
(   ) Outras actividades (especifica cales):

· ¿Gústache a lectura?

(   )  Si

(   )  Non
· ¿Que acostumas a ler?
· Sinala aqueles trazos que mellor cres que definen a túa personalidade:
(   ) Alegre
(   ) Tímido

(   ) Obediente
(   ) Sociable


(   ) Inquieto
(   ) Agresivo

(   ) Nervioso

(   ) Despreocupado

(   ) Tranquilo
(   )Apático

(   ) Seguro

(   ) Organizado


(   )Inseguro
(   ) Comunicativo
(   ) Protestón
(   )Amable



(   ) Responsable

DATOS ESCOLARES

· Curso 

  ¿Es novo no centro? 
(   ) Non
(   )  Si 

· Centro de procedencia 









· ¿Qué é o que mais valoras do grupo de clase?

1=nada / 2=algo / 3=bastante / 4=moito
1
2
3
4

· O ambiente de traballo





· Traballar en equipo





· Pasalo ben, divertirme





· Facer amigos





· O clima de compañeirismo





· Outros (especificar):





· 





· 





· 





· 





· ¿Tes amigos no instituto? 






















· ¿En que curso ou cursos? 









· ¿Quen son? 


















































· ¿ Repetiches algún curso? 
(   )
Non          
(   )
Si  (sinala onde)


 

(   )
Na E.P.
(   )
Na E.S.O.

· ¿ A que cres que foi debido? 






















· ¿Estás repetindo este curso?

(   )
Non          
(   )
Si 

· ¿Tes algunha materia pendente? 

  ¿Cales? 


















· ¿Como te consideras preparado para facer a E.S.O.? 

(   ) POUCO             
(   ) NORMAL                                     (   ) BEN

· As dificultades e problemas que máis frecuentemente teño están relacionados con:

(   ) A miña saúde

(   ) Os meus amigos
(   ) Os meus compañeiros

(   ) Os meus estudios
(   ) A miña familia

(   ) A miña forma de ser 

(   ) Os desexos que teño e non podo realizar

(   )  Outros non sinalados aquí 

· Das asignaturas que estudiaches ata agora:

· ¿Cales che gustaron mais? 
































· ¿Cales che resultaron monótonas ou difíciles?






























· ¿Por que? 















































· En que asignaturas consegues consegues sempre boas notas? 





























· ¿Que pensas que influíu mais na obtención de boas notas?

(   ) Profesor                 (   ) O teu interese                    (   ) Outros aspectos: ¿Cales?






































· ¿En cales sacas normalmente as peores notas? 
































· ¿Que pensas que influíu mais na obtención de malas notas?

(   ) Profesor              (   ) O teu escaso interese           (   ) Outros aspectos 

¿Cales? 












· ¿Que estudios pensas terminar? (Subliña tódolos estudios que pensas completar)

· E.S.O. 

· Bacharelato. Neste caso indica que especialidade:


· Humanidades/Ciencias Sociais

· Belas Artes

· Ciencias medioambientais e da saúde

· Tecnolóxico.



· Ciclos formativos:

· De grao medio

· De grao superior

· Estudios universitarios.

· ¿Quen te orientou sobre os estudios que estás a realizar?

(   ) Amigos

(   ) Pais

(   ) Titores

(   ) Outros

· ¿Crees que a túa personalidade e forma de ser son apropiadas ós estudios que te propós realizar?

· ¿Considéraste con capacidade para culminar os estudios que te propós?

· ¿Coñeces as posibilidades e saídas que che ofrecen os estudios que estás a realizar?

· ¿Que orientación cres que necesitas actualmente?

· Coñecer os posibles estudios e traballos ó finalizar

· Coñecer métodos e técnicas de estudio

· Coñecerme máis a min mesmo.

· Outras: 



































· ¿Cómo prefires recibir a orientación que necesitas?

· No grupo da clase

· En pequenos grupos

· Nunha entrevista individual

· No grupo da clase primeiro e despois individualmente

· Nunha entrevista conxunta con meus pais

· ¿Qué profesión ou traballo che gustaría exercer? 
































· ¿Vas a clases particulares?
(   )   Non
(   ) Si.  En este caso indica si vas dende o principio do curso o soamente cando as cousas van mal.

· ¿Crees que a escola é útil para o teu futuro?

DATOS SOBRE O  TEU PROPIO ESTUDIO

· ¿Como che resulta o estudio?

 

(   ) Fácil


(   ) Difícil




(   ) Interesante 

(   ) Aburrido



(   ) Útil


(   ) Imposto /Inútil…

· ¿Onde estudias? 




































· Normalmente, sen contar as horas de clase, ¿canto tempo dedicas diariamente ó estudio?

(   ) Ningún


(   ) Unha hora

(   ) Dúas horas

(   ) Tres horas

(   ) Máis de tres horas


· Cando tes problemas ó estudiar ¿A que os atribúes?

(   ) Organízome mal


(   ) Distráiome facilmente

(   ) Non atopo as ideas esenciais
(   ) Sinto pouco interese

(   ) Fáltame constancia


(   ) Outros (especificar): 






























· ¿Que entendes por estudiar?

(   ) Aprender de memoria a materia

(   ) Facer os deberes

(   ) Prepararse para  aprobar os exames
(   ) Esforzarse por comprender

(   ) Outra resposta: 




































· ¿Por que estudias? (Subliña a resposta ou respostas procedentes)

· Porque me obrigan meus pais

· Porque non teño outra cousa que facer

· Por agradar ós meus pais

· Porque quero prepararme para desempeñar unha profesión.

· Porque sinto curiosidade por saber cousas

· Por ter mellor educación

· Valora o teu traballo de 0 a 10:

· Nas clases :

· Na casa:

Anexo V:  Modelo de folla de demanda de avaliación psicopedagóxica.

I.E.S. Terra de Trasancos

Departamento de Orientación


1. Datos persoais

Apelidos e nome



Data de nacemento
Idade


Centro



Titor/a



Nome do pai
Nome da nai


Domicilio
Teléfono


2. Descrición das dificultades que motivan a demanda
Breve exposición en relación ós problemas de adaptación persoal e/ou escolar, de aprendizaxe, planificación do traballo, hábitos de estudio, etcétera.

3. Problemas observados nas diversa áreas do desenrolo
· Psicomotricidade (esquema corporal, lateralidade, organización e orientación espacio-temporal, tamaños, formas colores…):

· Linguaxe (Oral, escrito):

· Lóxico-Matemática:

· Comportamento afectivo-social

4. Ambiente socio-familiar
Indicar a composición familiar, lugar que ocupa entre os irmáns, e si existe algunha circunstancia relevante no ámbito familiar.

5. Observacións
(Adxúntense a esta folla os informes anteriores, médios ou piscopedagóxicos, de que se dispoña)
Anexo VI: Modelo de Guía para as sesións de avaliación.


os Equipos Docentes

     Documento Guía para as reunións dos Equipos Docentes


O Departamento de Orientación, co fin de apoiar a actividade dos titores e dos equipos docentes, propón a utilización de estes documentos nas diferentes sesións da primeira avaliación do curso 1999-00.


As suxerencias que se fagan ó D.O. durante estas reunións, servirán para elaborar posteriormente instrumentos máis axeitados para próximas avaliacións.

Obxectivos

· Analizar os resultados do proceso de aprendizaxe tanto no ámbito do grupo como individual.

· Establecer plans e métodos para mellorar o rendemento dos alumnos.

· Concretar os apoios individuais ós alumnos que presenten xa dificultades académicas.

· Evitar que a sesión se convirta nunha simple información de aprobados e suspensos ou nunhaenfermedades análise máis ou menos informal e superficial.

Material necesario

1) Folla resumen cos datos do grupo: informe do seguimento da avaliación.

· Opinións sobre o grupo.

· Particularidades sobre resultados.

· Problemas de índole significativa: enfermidades, ausencias, etc.

· Outros.

2) Folla resumen dos datos académicos da avaliación facilitados por proceso informático pola Xefatura de Estudios (suxeto a variacións particulares durante a sesión de avaliación).

3) Guión para o desenvolvemento da reunión.

Desenvolvemento da reunión

1) Comprobar que tódolos profesores teñen fotocopia dos documentos que se van a utilizar.

2) Expoñer ós profesores o método que se vai a seguir:

· Avaliación do grupo como grupo.

· Avaliación individualizada dos casos máis significativos.

· Participación dos alumnos na sesión (si se estima oportuno).

3) Comezar a avaliación segundo o guión elaborado.


GUIÓN PARA O DESENVOLVEMENTO DA SESIÓN DE AVALIACIÓN
Primeira parte: Reunión dos profesores.

1. AVALIACIÓN DO GRUPO:

1.1. Estudio dos resultados preparado polo titor.

1.2. Feitos que, a xuízo do titor, influíron positiva ou negativamente no rendemento do grupo.

1.3. Valoración de:

· Actitude do grupo

· Espírito de traballo

· Convivencia e relación do grupo

· Relación alumnos-profesores

1.4. Revisión, si procede, de acordos tomados na pre-avaliación.

1.5. ¿Vese algunha posibilidade de actuación de cara ó grupo para mellorar o seu rendemento?

2. AVALIACIÓN INDIVIDUALIZADA:
2.1. Alumnos con maior número de suspensos.

2.2. Posibles causas do seu baixo rendemento:

· Problemas persoais ou familiares.

· Falta de motivación e interese polo estudio.

· Esforzo persoal.

· Preparación deficiente.

· Método de traballo.

· Outros.

2.3. Como se podería axudar a estes alumnos no ámbito de:

· Motivación.

· Contidos.

· Método de traballo.

· Outros.

2.4. Iniciativas a realizar polo titor recomendadas pola Xunta de Avaliación.

2.5. Suxerencias da Xunta de Avaliación ó Xefe de Estudios e/ou ó D.O.

Segunda parte: Reunión de profesores e alumnos (si procede).

1. Breve exposición do titor da análise que se fixo do grupo.
2. Contrastación coa análise feita polos alumnos.
3. ¿Pódese chegar a uns puntos concretos da actuación para mellorar o rendemento do grupo?

FOLLA RESUMEN DOS DATOS DE INTERESE DO GRUPO

1. Impresión xeral do grupo

2. Acordos tomados na Sesión da Avaliación con relación a:
2.1. O Grupo:

2.2. Os alumnos con dificultades no proceso de aprendizaxe.

Nº
Apelidos e nome
A.C.I.
R.E.
Intervención X.E.
Intervención D.O.


















































3. Outras decisións tomadas


FOLLA RESUMEN DA AVALIACIÓN
Curso………… Grupo………….. Profesor/a titor/a …………………………………………………………………………

Profesores/as asistentes á Sesión
Materia que imparten











































Total de alumnos do grupo   ………                                     Alumnos con 0 suspensos  ……

Resumen estadístico

· Total de alumnos do grupo 


· Número de alumnos que aprobaron todo 


· Número de alumnos que suspenderon:

1
2
3
4
>4







Anexo VII: Outras unidades para traballar nas titorías.

A modo de exemplo propóñense posibles unidades a traballar, en relación cos bloques temáticos seguintes:

1) Educación para a convivencia e a paz

· Os prexuízos condicionan o noso comportamento.

· A emigración e as súas consecuencias.

· Os intentos de xustificar accións violentas.

2) Educación moral e cívica.

· Fomenta-la sinceridade nas relacións interpersoais.

· O reparto da riqueza no mundo.

· Actuacións discriminatorias.

· Explotación da infancia.

· A desconfianza.

· A honradez como valor.

3) Educación do consumidor.

· A tiranía das marcas.

· A publicidade.

· A febre de comprar cousas

· A posesión de cousas como afirmación da personalidade.

· Os dereitos do consumidor.

4) Educación Conductas

· O ciclomotor.

· Coanductas de risco

· Situacións de conflicto na convivencia.

· Comportamento incívico.

· As relacións entre Educación e conductores.

· A imprudencia como factor de risco.

5) Educación para a saúde

· Os cambios importantes na vida das persoas.

· Unha alimentación equilibrada.

· Ocio e tempo libre.

6) Educación ambiental.

· O entorno natural como elemento de interacción.

· Problemas respecto e as súas posibles solucións.

· Os seres humanos como principais factores de cambio.

· O repsecto polo medio ambiente.

· As tres R: reducir, reutilizar, reciclar.

